Nafarroako Parlamentuko Mahaiak, 2009ko apirilaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, jakiteko zergatik ez den errespetatzen euskarazko testuen tamaina eremu euskalduneko errepideetako turismo seinaleetan.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun diezaion:

Eremu euskaldunean dauden turismoari buruzko afixak –Reyno de Navarra Tierra de Diversidad-Nafarroako Erresuma Nafarroa Lur Anitza–, beste autonomia erkidegoetatik Nafarroako Foru Komunitatera datozen errepideetan paratutakoak, hala nola A-15ean, A-1ean eta abar, ez dute errespetatzen euskarazko testuaren tamainari buruzko arauadia.

Kontuan hartuta eremu euskaldunean euskara hizkuntza ofiziala dela eta, horrenbestez, gaztelaniari ematen zaion trataera bera eman behar zaiola, parlamentari honek jakin nahi du:

Eremu euskalduneko errepideetan paraturik dauden turismoari buruzko afixetan –Reyno de Navarra Tierra de Diversidad-Nafarroako Erresuma Nafarroa Lur Anitza–, zergatik ez da euskarazko testuaren tamaina errespetatzen? 

* Honekin batera argazki batzuk doaz.

